
< OCCITANIA

EN JOZEP ROS

Jozep Ros n'espassolamentlo grand
trobaire de la Chansou Lemouzina, lo
reviudador qu’a encarnat 'ama de son
terraire: es lo precursor de la vertadi-
era Renaisensa occitana. La simbolica
estela de Font-Segunha, que, de mer-
ces al engen de Mistral, a espandit sa
luzor sus tot lo monde literari, n'es pas
mens |’estela provensala, res que 'este-
la provensala (e encara cal pensar & u-
na Provensa izolada dins lo temps e I’
espaci); los rais de 1'estela que 8’es le-
vada al cel lemozin an V'esclardor pri-
malbenca del’estela pafriala. Per par-
lar sens metafora, Jozep Ros es lo pri-
mairene obrier que, tornant & las sor-
gas blozas de nostras tradicions, a o-
brat al reviscolament nacional en a-
doptant, en retrobant, per dela los par-
lars popularis abastardits e franciman-
dejats, la lenga nacionala.

Soriit d'una familha de menestruls
de Tula, Jozep Ros nasquet dins aquela
vilota en 1834. Profesor alsemenari de
Briva. devenguet apei curat dins de vi-
lajots de la Correza, preceptor en Ner-
mandia, e torna-mai curat en Lemozin
duscas al jorn ont quitet lo sacerdoci
per pasar sas darrieras annadasen
plen campestre, en pais tulenc. Aqui
s’es acabada, prep de Madomaizela
Anna Chastang, la bona parenta, la
femna d’esprit e de cor & laquala es de-
dicada la Chansou Lemouzina, aquela
vida de trabal, d’ abrondament, de
gauch amar, que n'es pas sens aber
mai d’'una semblansa ambe la de Jacint
Verdaguer.

A trenta-dos ans, 'abat Ros publi-
caba un librot en proza franceza: Ma-
zimes, Images et Pensées, que dibian

giegre plus tard dos libres captals: Pen
sées e Nouvelles Pensées. Son subretot
aquelas pensadas—originalas, vigoro-
zas, pintorescas e {robairescas,—que
fagueron coneise l'autor, que li valgue-
ron beleop de renom, sens debrembar
gelozias e oatilitats.

Mentretant, estudiaba lo tradieio-
nisme de son terraire: d’aqui los dos o-
puscles Proverbes bas-limousins e Sor-
celages bas-limousing.

Eafin, en 1889, pareisia la Chansou
Lemouzina, 'obra maja ent realizaba
la plus auta e la mai cara pensada de
sa vida.

So qu'entreprens es un prefach inmense:
Cha lun lon fug... Pusque chal qu’on coumense,
Coumensarai, soul nouvel tronbadour...

La Chansou Lemouzina es una de las
mestras obrasdel Felibrige; mas so que
cal notar, fora de sa valor literaria es
lo novel element d'evolucion, de recon-
quista, que portaba al Felibrige. Aisa
n’es pas florizon asalvagida d'un par-
lar terradorenc mai o mens franciman-
dejat, com la poezia d'un Godolin o
d’'un Jansemin: es obra tradicionala,
obra lengadociana, #$robadorenca: es
la florizon d’un parlar espurgat, reviu-
dat dins sa drechura e sa belor d’an-
tan, tot en demorant natural, actual e
comol de bragarda vida vidanta; es
la florizon d’una ama que, com la len-
ga, a fach bel esperfort per se defran-
cimandejar. De precursors d’aqueste
precursor, n’'i a qu'un & nomentar:
es lo grand Lectores Peire de Garros.

Obra de trobaire e d’apostol que
mostraba als escolans lo camin. Los
escolans an pas faltat; pauc de temps






